Legebiltzarreko Erregelamenduaren 114. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin “lantalde bat sortzeko erabakia, aztertzeko, besteak beste, Nafarroako Parlamentuko Erregelamenduaren 24.5 artikulua aldatzeko proposamena, Mahaiko osaera paritarioa bermatzeko aukerak eta kontrolerako osoko bilkuren arautzea”. Erabaki hori Nafarroako Parlamentuko Erregelamendu Batzordeak onetsi zuen, 2015eko abenduaren 1ean egindako bilkuran. Hona testua:

“1. Erregelamendu Batzordean lantalde bat eratzea, aztertzeko, besteak beste, Nafarroako Parlamentuko Erregelamenduaren 24.5 artikulua aldatzeko proposamena, Mahaiko osaera paritarioa bermatzeko aukerak eta kontrolerako osoko bilkuren arautzea.

2. Epe bat ematea, 2015ko abenduaren 14ko 09:30ak bitartekoa, parlamentu-talde bakoitzak aipatu lantalderako ordezkaria izenda dezan Legebiltzarreko Mahaiari zuzendutako idazki baten bidez. Idazki horren bidez orobat izendatuko da kasuan kasuko parlamentu-taldeko parlamentari bat, beharrezkoa denean ordezkari haren ordez jardunen dena. 

3. Behin ordezkariak izendatuta, Mahaiak erabakiko du lantaldea zein egunetan eratu eta lanean hasiko den.

4. Azterlana egiteko epea bukatuko da lantaldea eratu eta sei hilabetera.

5. Erabaki hau Legebiltzarreko Mahaiari jakinaraztea, aipatu lantaldearen osaerari eta eratzeari buruz behar dena xeda dezan”.

Iruñean, 2015eko abenduaren 1ean

